
GOUVÈNÈ CUOMO ANONSE FWA TRAVAY POU ANBOCHE EWO NOU YO  

350 Pozisyon travay disponib pou veteran ak fanmi yo  

 
Gouvènè Andrew M. Cuomo jodi a te anonse Gad Nasyonal New York pral òganize yon 
Fwa Travay nan Katye Jeneral Divizyon Militè ak Afè Naval nan Latham nan jedi 5 mas. 
Avèk plis pase 70 anplwayè ak omwen 350 pozisyon pou ranpli, aktivite Fondasyon 
Chanm Komès Etazni ouvè pou veteran, konjwen militè ak manm yo nan Rezèv ak Gad 
Nasyonal.  

“Nou dwe fè tout bagay nou kapab pou sipòte Nouyòkè brav sa yo ki te reponn apèl la 
pou sèvi epi mete lavi yo andanje ,” Gouvènè Cuomo te deklare. “Apre tout sa yo te fè 
pou eta ak peyi sa a, nou dwe asire ke gason ak fi sa yo ansanm avèk fanmi yo reyisi lè 
yo retounen lakay. Mwen ankouraje nenpòt veteran kap chèche yon travay pou patisipe 
nan fwa travay la nan jedi.”  

Fwa travay la ap kòmanse nan 10 a.m. epi li pral fini jiska 1 p.m. Konpayi kap patisipe 
yo gen ladan Global Foundries, CAP COM Federal Credit Union, Albany Molecular 
Research, Inc., Arnoff Moving & Storage of Albany, NAPA Auto Parts, ak Bechtel 
Marine Propulsion Corporation.  

Anvan fwa travay la, Fondasyon Chanm Komès Etazini pral òganize yon atelye travay 
de 8:30 a.m. a10 a.m., sa ki pral konpoze de yon sesyon salklas ki swiv pa yon sesyon 
oryantasyon en-a-en avèk pwofesyonèl resous imen yo pou tout patisipan yo ki enskri 
alavans. Sesyon oryantasyon yo ap konsantre sou teknik pou ekri kourikoulòm vitae ak 
teknik pou fè entèvyou pou tout patisipan veteran ak militè k ap chèche djòb. 
Reprezantan Administrasyon Veteran yo pral sou teren an tou pou ede veteran ak tout 
kesyon yo genyen sou benefis ak swen sante.  

Pou enskripsyon ak plis enfòmasyon sou fwa travay la, tanpri vizite 
http://www.uschamberfoundation.org/event/latham-hiring-fair.  

Fwa Travay pou Ewo Veteran nou yo se youn nan yon seri aktivite kap fèt atravè peyi a 
pou veteran, madanm oubyen mari militè ak manm Gad Nasyonal ak Rezèv la ka 
rankontre ak patwon. Depi kreyasyon li nan lane 2011, plis pase 369,000 veteran ak 

mari ak madanm militè te jwenn djòb atravè pwogram Hiring Our Heroes la, dapre 
Fondasyon Chanm Komès Ameriken an.  

Aktivite sa patwone pa General Electric e li ko-patwone lokalman pa Gad Nasyonal New 
York National, Chanm komès Rejyonal Albany-Colonie, Chanm Komès Rejyonal Konte 
Rensselaer, Depatman Travay NYS, Employer Support of the Guard & Reserve, Sèvis 
Fòmasyon ak Travay Veteran Depatman Travay Etazini Depatman Afè Veteran Etazini, 
U American Legion ak NBC News.  

Pwogram Zòn Travay Gad Nasyonal New la pral fè pati nan Fwa Travay la tou. 
Pwogram Inisyativ Travay Gad Nasyonal New York la ede Sòlda ak Pilòt Gad Nasyonal 
New York byen fè kourikoulòm vitae yo pandan l ap bay yo tou enfòmasyon sou patwon 
ki vle anpwaye veteran ak manm Gad la. Anpwaye nan Zòn Travay la ap travay tou pou 
ede patwon yo konprann ansanm konpetans veteran ak Sòlda ak Pilòt Gad la pote nan 
biznis yo.  

